
Né Dhomat e Specializuara té Kosovés né Hagé vazhdon kété té héné seanca pér
deklaratat pérfundimtare né céshtjen ndaj ish-presidentit Hashim Thaci dhe katér té
akuzuarve té tjeré pér vepra penale kundér administrimit té drejtésisé.

Seanca pritet té nis€ né orén 10:30 me pérgjigjet dhe komentet pérfundimtare té paléve.

Né kété céshtje, pérvec Thacit, té akuzuar jané edhe Bashkim Smakaj, Isni Kilaj, Fadil Fazliu
dhe Hajredin Kuci.

Zyra e Prokurorit té Specializuar ka kérkuar dénim me gjashté vjet burgim pér Thacin. Pér
Smakajn, Kilajn dhe Fazliun ka kérkuar nga tre vjet burgim, ndéersa pér Kucin nénté muaj.

Kérkesat e Prokurorisé jané kundérshtuar nga ekipet e Mbrojtjes, té cilat kané kérkuar
shpalljen e té akuzuarve té pafajshém.

Gjaté paragitjes sé argumenteve pérfundimtare, avokatja e Thacit, Sophie Menegon,
deklaroi se nuk ka ekzistuar ndonjé grup qé ka synuar pengimin e drejtésisé. Ajo
kundérshtoi edhe provat mbi té cilat Prokuroria ka mbéshtetur akuzat.

Sipas Mbrojtjes, veprimet pér té cilat akuzohet Thaci nuk kané ndikuar né procesin
gjyqésor. Mbrojtja ka theksuar se ish-presidenti akuzohet pér tentativé pér ndérhyrje dhe jo
PEér njé vepér té pérfunduar.

Té gjitha ekipet e Mbrojtjes kané pérfunduar parashtrimet e tyre pérfundimtare. Ato i kané
kérkuar Gjykatésit té Vetém qgé té akuzuarit té shpallen té pafajshém pér té gjitha pikat e
aktakuzés.

Pas pérfundimit té deklaratave pérfundimtare, céshtja pritet té kalojé né fazén e
vendimmarrjes nga Gjykatési i Vetém.

